
Kjære bror !





Ja mange takk for brevet som eg fekk for ei tid sidan. Eg er vist sein å svara og det kan eg unskylda med at eg hev havt lita tid for det er amerikansk ser du. Ja eg er kje lenger gardbrukar i Minnesota bokks. Men rigtig bymann ja. Eg arbeidar for ei maskinshop. Eg hev byt job for nokre dagar sidan og likar den betre. Du veit me fær no aldrig so godt arbeid å starta med.


Hev arbeidt ein heil del på overtid, so eg tenar ganske godt og fær meir når eg hev vore der ei stund. Sundag arbeidde eg til middag, og då fekk me betaling for heil dag. Her er kje mange norske her i Rockford men ein og annan sleng det no i blandt. På shopet der eg arbeidar er me berre nokre få norske so det er liksom engelsk me lyt snakka og det er allright for snarare lærer me språket. Eg bur hjå norske folk, men eg er tenkt å flytta snart for det er nokso langt til arbeidsplassen ca 3 eng. mil, so eg lyt stå so tidlig upp um morgonen og det veit du er kje kva eg likar. I påskehelgi var eg til Madison Wis. og vitja tante. So det vart no påsketur i år og. Men det var no kje norsk påsketur upp i fjellet på skitur nei. Ja kor driv de det heime i gamlelandet då ? Høyrde vist i radio eller kva det no var at han Klaus Væhle hadde fått seg ein liten baby. Er det so eller var det slik at eg hev drøymt det ? Ja eg må no gratulera hvis so er. Far er han dårleg endå ? Ja det var vondt å høyra at det var lite von um at han kjem seg att. Men me fer no vona det beste. Men so hev han no altid gjort sit beste og arbeidt hardt alltid so han hev gjort kva han kunde gjera. Ja du må no helsa so mykje til han frå meg. Sigvor Tillung snakka eg med ofte. Ho likar plassen godt, og godt ser ho ut og. Ja ikkje fordi eg hev lagt på meg ein del eg og so eg kann vist segja det same. Ja no må eg vist slutta for denne gong. Beste helsing frå Lars.





Sender med nokre bilæte som eg tok i Madison i påska. Der er tante Nina og mannen hennar.





Hels famelien og alle heima og elles alle kjendte. Kor er det med Arnesen og hans co. ? Dei er kje flittige brevskrivara dei heller nei. Margit og Agnes går vel berre i giftetankar so dei hev vel kje tid dei heller spår eg. Du fær no helsa dei. 


